
[bookmark: _Toc26174899]Պետական քաղաքականության մեջ կրթությունը գերակայությունների շարքում շարունակում է մնալ որպես ազգային արժեք և երկրի սոցիալ-տնտեսական առաջընթացն ապահովող հիմնարար գործոն:  Մարդկային կապիտալի կայուն զարգացումը հնարավոր է ապահովել կրթության որակի, արդյունավետության և մատչելիության բարձրացման միջոցով:
Հանրակրթության ոլորտում կշարունակվեն հիմնական բարեփոխումները, որոնց նպատակն է միջնակարգ կրթության որակի բարձրացումը, բնակչության բոլոր խավերի համար որակյալ կրթության հավասար մատչելիության ապահովումը միջնակարգ դպրոցի բոլոր (ինչպես նաև` նախադպրոցական) մակարդակներում և համակարգի արդյունավետության շարունակական բարձրացումը: 
Համաշխարհային բանկի աջակցությամբ իրականացվող Կրթության բարելավման ծրագրի շրջանակներում նախատեսվում է շարունակել աջակցել կրթության ոլորտում իրականացվող բարեփոխումներին, այդ թվում՝ նախադպրոցական հաստատությունների հիմնմանը այն համայնքերում, որտեղ չեն գործում մանկապարտեզներ: Մշակվել են նախադպրոցական կրթության տրամադրման այլընտրանքային մոդելներ,  որոնց արդյունքում հաշվի կառնվեն տվյալ համայնքի առանձնահատկությունները:
Շարունակվելու են տարրական դասարանների աշակերտներին, ինչպես նաև սոցիալապես անապահով ընտանիքների երեխաներին և սահմանամերձ համայնքների սովորողներին անվճար դասագրքերով ապահովելու քաղաքականությունը, հանրապետության դպրոցների ինտերնետային ցանցի սպասարկման և համակարգչային սարքավորումների պահպանման, շարժական ինտերնետային կայանի շահագործման աշխատանքները, իրականացվելու են հեռավար կրթության լիարժեք ներդրմանն ուղղված քայլեր:
Սովորողների մոտ ճարտարագիտական, գիտական և համակարգային մտածողության զարգացման նպատակով դպրոցներում կիրականացվեն մի շարք միջոցառումներ:
«Դպրոցահասակ երեխաներին սննդով ապահովում» ծրագրի շրջանակում սննդով կապահովվեն ՀՀ Արարատի, Սյունիքի, Վայոց Ձորի, Տավուշի, Շիրակի, Արագածոտնի, Գեղարքունիքի մարզերի և 2021 թվականի սեպտեմբերից՝ Լոռու մարզի հանրակրթական դպրոցների տարրական դասարաններում և դպրոցի նախապատրաստման խմբերում (նախակրթարաններում) ընդգրկված երեխաները:
Շարունակվելու են ՀՀ հեռավոր, սահմանամերձ, լեռնային և բարձր լեռնային բնակավայրերը մանկավարժական կադրերով համալրելու աշխատանքները, ինչպես նաև տրանսպորտային ծախսերի փոխհատուցման գումարների տրամադրումը մարզերի՝ իրենց բնակավայրերից դուրս աշխատող մանկավարժներին և սովորողներին:
Սեյսմիկ և այլ վտանգների տեսանկյունից իրականացվելու են աշխատանքներ կապված դպրոցների շենքերի բարելավման, աղետների պատրաստվածության ու արձագանքման կարողությունների հզորացման ուղղություններով, բարելավվելու են փոքրաթիվ աշակերտակազմ ունեցող հանրակրթական դպրոցների ուսումնական գործընթացի բնականոն և համակողմանի կազմակերպմանն առնչվող հարցերը:
Համընդհանուր ներառական կրթության համակարգի ներդրման նպատակով ՀՀ  Արարատի և Վայոց Ձորի մարզերում կստեղծվեն տարածքային մանկավարժահոգեբանական աջակցության կենտրոններ կամ այդ ծառայությունները  կպատվիրակվեն:  
Մասնագիտական կրթության բնագավառում կիրականացվեն մի շարք միջոցառումներ` ուղղված մասնագիտական կրթության որակի բարելավմանը, աշխատաշուկայի և միջազգային չափանիշներին ու պահանջներին համապատասխան կադրերի պատրաստման կարողությունների հզորացմանը, եվրոպական կրթական տարածքին ինտեգրմանը, կրթության որակի ապահովմանը, սոցիալապես խոցելի խավերի համար մասնագիտական կրթության մատչելիության և հասանելիությանը:
Նախնական (արհեստագործական) և միջին մասնագիտական կրթության ոլորտում շարունակվելու են ուսուցման կազմակերպման նոր մոդելների ներդրումը (աշխատանքի վրա հիմնված), համակարգի բովանդակային արդիականացումը, ուսումնական հաստատությունների բարեկարգումը և ժամանակակից ուսումնական միջավայրի ստեղծումը:
Բարձրագույն մասնագիտական կրթության ոլորտում կարևորվելու են պետական ֆինանսավորման մեխանիզմների մշակումը և զուգահեռ ներդնումը` կախված բուհերի հավատարմագրման արդյունքներից, ՀՀ պետական և ոչ պետական բուհերի գործունեության համար արդար մրցակցային դաշտի և հավասար հնարավորությունների ստեղծումը: 
Սփյուռքի հետ տարվող աշխատանքները հիմնականում ուղղված կլինեն աջակցելու Սփյուռքի կրթօջախների գործունեությանը` նպաստելով հայապահպանման խնդիրների լուծմանն ու միջմշակութային երկխոսության զարգացմանը: 
Առաջնային են լինելու նախադպրոցականից մինչև հետբուհական կրթության որակի, մասնավորապես` սովորողների, միջավայրի, ծրագրերի և ուսումնական նյութերի բովանդակության, գործընթացների, ինչպես նաև վերջնարդյունքների որակի բարելավումն ըստ ներպետական և միջազգային ցուցիչների:
[bookmark: _Toc57655428]Գիտության ոլորտ
Հայաuտանի Հանրապետության գիտության ոլորտը պետք է լինի միջազգայնորեն մրցունակ, միջազգային հետազոտական տարածքի հետ ինտեգրված, տնտեսության պահանջներից բխող, ինչպես նաև՝ երկակի նշանակության բարձր տեխնոլոգիական հետազոտություններում գերազանցությունը խթանող, հանրապետության տնտեսության մրցունակության բարձրացմանը և անվտանգության ապահովմանը նպաստող համակարգ: Այդ նպատակակետի ձեռքբերման համար անհրաժեշտ է իրականացնել գիտության ոլորտի բարեփոխումներ՝ ռեսուրսների օգտագործման արդյունավետության բարձրացմամբ և այդ արդյունավետության գնահատման հստակ, արդի պահանջներին համապատասխան չափանիշների ներդրմամբ:
Ոլորտի առաջնահերթ գերակա խնդիրներն են.
· գիտության ֆինանսավորման արդյունավետության բարձրացումը, կատարողականի վրա հիմնված ֆինանսավորման մեխանիզմների ներդրումը,
· միջազգայնորեն մրցունակ հիմնարար ուսումնասիրությունների, տնտեսության պահանջներից բխող կիրառական հետազոտությունների, ինչպես նաև երկակի նշանակություն ունեցող գիտելիքների ձեռքբերմանն ուղղված գիտահետազոտական աշխատանքների իրականացումը,
· գիտական կադրերի վերարտադրության արդյունավետ համակարգի ներդրումը, գիտության ենթակառուցվածքների արդիականացումը,
· գիտական, գիտակրթական և գիտատեխնոլոգիական գերազանցության կենտրոնների ստեղծումը՝ բեկումնային զարգացում ապահովող որոշ տեխնոլոգիական ոլորտներում, 
· կրթութուն-գիտություն կապի ամրապնդումը՝ ձևավորելով բարձրագույն ուսումնական հաստատությունների և գիտական կազմակերպությունների ցանցեր՝ ապահովելով ուսանողների, պրոֆեսորադասախոսական կազմի և գիտաշխատողների ազատ տեղաշարժի իրավունքը ցանցի կազմակերպությունների մեջ,
· հայագիտական հետազոտությունների առաջանցիկ զարգացման ապահովումը, այդ թվում` միջազգային համագործակցության զարգացումը:
Վերոնշյալ գերակա խնդիրների լուծմանն ուղղված միջոցառումներն են.
· գիտական և գիտատեխնիկական գործունեության բնագավառում կատարողականի վրա հիմնված պետական ֆինանսավորման մեխանիզմների ներդրումը,
· գիտության ոլորտի օպտիմալացման և կառուցվածքային բարեփոխումների ծրագրի մշակումը և ներդրումը,
· տնտեսության պահանջներից բխող հետազոտությունների պատվերների ձևավորման մեխանիզմների մշակումը և ներդրումը,
· երկակի նշանակության ծրագրերի իրականացումը,
· գիտության ոլորտի երիտասարդ կադրերի ներգրավման ծրագրի իրականացումը,
· օտարերկրյա պետություններում աշխատող գիտական և (կամ) գիտակրթական կադրերի վերաինտեգրման ծրագրերի իրականացումը,
· միջազգային չափանիշներին համապատասխան գիտական հետազոտություններ իրականացնելու պայմանների ձևավորման մեխանիզմների մշակումը և ներդրումը,
· գիտանորարարական ենթակառուցվածքների ստեղծման աջակցության մեխանիզմների ներդրումը,
· Եվրոպական հետազոտական տարածքում խելացի մասնագիտացման տիրույթի ձեռքբերմանն ուղղված ծրագրերի իրականացումը,
· հայագիտական հետազոտությունների առաջանցիկ զարգացման ապահովումը, այդ թվում` միջազգային համագործակցության զարգացման մակարդակի բարձրացումը:

2021 թվականին մշակութային ժառանգության ծրագրի շրջանակներում կշարունակվեն պահպանության և հանրահռչակման աշխատանքները` ուղղված ՀՀ տարածքում և արտերկրում գտնվող մշակութային արժեքների և պատմամշակութային հուշարձանների հաշվառմանն ու գիտական ուսումնասիրությունների իրականացմանը, մշակութային ժառանգության (նյութական և ոչ նյութական) անխաթար պահպանմանը,  վերականգնմանն ու սերունդներին փոխանցմանը:
Գրահրատարակչության և գրադարանների ծրագրի շրջանակում իրականացվող ծրագրերն ուղղված կլինեն գրականության զարգացմանն ու տարածմանը, տպագիր արտադրանքի միջոցով հոգևոր-մշակութային ժառանգության փոխանցմանը, ՀՀ տարածքում բնակվող ազգային փոքրամասնությունների համար լույս տեսնող լրատվամիջոցների և պարբերականների գործունեության շարունակականությանը, գրքի միջազգային ցուցահանդեսներին մեր երկրի մասնակցությանը, հանրապետական գրական ծրագրերի կազմակերպմանը, ստեղծագործողների և մշակութային հետազոտողների աշխատանքների խթանմանը, գրադարանների հավաքածուների համալրմանն ու պահպանմանը, ժամանակակից տեղեկատվական տեխնոլոգիաների կիրառմամբ գրավոր ժառանգության (անձեռնմխելի հավաքածուներ) թվայնացմանը, տեղեկատվական շտեմարանների շարունակական զարգացմանը, գրադարանային հավաքածուների օգտագործման մատչելիության ապահովմանը, ոլորտի մասնագետների վերապատրաստմանը, միջազգային համագործակցության ընդլայնմանը, մատենագիտական տվյալների կազմմանն ու հրապարակմանը, հանրությանը մատուցվող ծառայությունների որակի բարձրացմանը:
Կինեմատոգրաֆիայի ծրագրի շրջանակներում իրականացվող գործընթացներն ուղղված կլինեն խաղարկային, մուլտիպլիկացիոն և վավերագրական կինոնկարների արտադրության աջակցմանը, կինո-ֆոտո-ֆոնո հավաքածուի պահպանմանը, կինոարվեստի պրոպագանդմանը, տարածմանը, մատչելիության ապահովմանը, հայկական կինոյի ավանդույթների շարունակականության ապահովմանը:
Արվեստների ծրագրի շրջանակներում իրականացվող ծրագրերը նպատակաուղղված կլինեն ազգային արժեհամակարգի հիման վրա ստեղծված հայ ժամանակակից թատերարվեստի, երաժշտարվեստի, պարարվեստի և կերպարվեստի զարգացմանն ու միջազգային ասպարեզում հանրահռչակմանը, ստեղծագործական և գեղարվեստական բարձր նշաձողի պահպանմամբ և հանրության տարբեր շերտերի մշակութային պահանջարկին համապատասխան մշակութային արտադրանքի և ծառայությունների մատուցման գործընթացի ապահովմանը, մշակութային ենթակառուցվածքների արդիականացմանը, մշակութային ծառայությունների որակի բարելավմանն ու մատչելիության ապահովմանը,  ստեղծագործական ներուժ ունեցող անհատների  դրսևորմանը և նրանց գործունեության համար բարենպաստ դաշտի ստեղծմանը, նորարարական մտահղացումների խթանմանը, երիտասարդ ստեղծագործողներին միջազգային մշակութային գործընթացներին ինտեգրման աջակցմանը, ոլորտում գործող ստեղծագործական միությունների և հասարակական կազմակերպությունների հետ համագործակցության ընդլայնմանը և մրցակցային դաշտի ձևավորմանը: 
Մշակութային և գեղագիտական դաստիարակության ծրագիրը նպատակաուղղված է կադրերի պատրաստման պետպատվերի համակարգի կատարելագործմանը, մշակութային կրթության որակի բարձրացմանը, մասնագետների կրթության շարունակականության և մատչելիության ապահովմանը, ՀՀ ապագա քաղաքացիների գեղագիտական դաստիարակության ձևավորմանը նպաստող ծրագրերի իրականացմանը, ներառական ծրագրերի աջակցմանը, մանկապատանեկան տարիքի երեխաների, կրթության իրականացման պայմանների մատչելիության և որակի ապահովմանը։ 
Մարզերի մշակութային զարգացման ծրագրի շրջանակներում իրականացվող գործընթացներն ուղղված կլինեն մարզերում մշակութային կյանքի և մշակութաստեղծ գործունեության ակտիվացմանը, համայնքներում մշակույթի հասանելիության և մշակութային կյանքին մարզային բնակչության ընդգրկվածության ընդլայնմանը, մշակութային միջոցառումների կազմակերպմանն ու իրականացմանը, մշակույթի և ազատ ժամանցի կազմակերպմանը, համայնքային ենթակայության մշակույթի տներում և կենտրոններում  ստեղծագործական ծրագրերի և նախագծերի աջակցմանը:
Ազգային արխիվի ծրագրի շրջանակներում իրականացվող գործընթացները նպատակաուղղված են ՀՀ ազգային արխիվային հավաքածուի պահպանության, համալրմանը, հաշվառմանը, արխիվային փաստաթղթերի վերանորոգմանը, փաստաթղթերի գիտատեխնիկական մշակմանը, ՀՀ արխիվային հավաքածուի փաստաթղթերի թվայնացման աշխատանքների իրականացմանը, ֆիլմերի թվայնացմանը, նորագույն տեղեկատվական տեխնոլոգիաների կիրառմամբ տեղեկությունների էլեկտրոնային շտեմարանի ստեղծման աշխատանքների իրականացմանը, հանրության կողմից արխիվային նյութերի օգտագործման ապահովմանը:

Մեծ նվաճումների սպորտի ծրագրի շրջանակում կշարունակվեն օլիմպիական հերթափոխի և բարձրակարգ մարզիկների պատրաստման, բնակչության ֆիզիկական դաստիարակության ապահովման, Հայաստանի Հանրապետությունում գործող մանկապատանեկան մարզադպրոցներում աշխատող մարզիչ-մանկավարժների վերապատրաստման, ֆիզկուլտուրային-առողջարարական զանգվածային, հանրապետական և մարզային միջոցառումների անցկացման, հաշմանդամային սպորտին, մարզական-հասարակական կազմակերպություններին պետական աջակցության գործընթացները:
Մասսայական սպորտին ուղղված միջոցառումների շրջանակում կշարունակվեն ֆիզիկական կուլտուրայի և սպորտի ոլորտի իրավական դաշտի կատարելագործումը, ՀՀ մարզերում և ԱՀ-ում հանրապետական մարզական փառատոնների նախազորակոչային և զորակոչային տարիքի երիտասարդության հանրապետական ռազմամարզական, հանրապետական ուսանողական մարզական, ՀՀ գյուղական մարզական, տարեցների հանրապետական խաղերի կազմակերպումը:

Երիտասարդության հարցերի ոլորտում կառավարության կողմից վարվող պետական քաղաքականությունը միտված է հասարակական-քաղաքական զարգացումներին նրանց մասնակցության աստիճանի բարձրացմանը, երիտասարդության գործունեությունն ապահովող իրավական դաշտի բարելավմանը, երիտասարդության շրջանում հոգևոր-մշակութային դաստիարակության խթանմանը, գիտության ոլորտում երիտասարդների ընդգրկվածության մակարդակի բարձրացմանը, ազատ ժամանցի ակտիվ և նպատակային կազմակերպմանը, առկա սոցիալ-տնտեսական հիմնախնդիրների ուսումնասիրմանը և երիտասարդների կենսապայմանների բարելավմանը, տաղանդավոր երիտասարդների հայտնաբերմանը և խրախուսմանը, երիտասարդության շրջանում հայրենասիրական դաստիարակության խթանմանը, քաղաքացիական գիտակցության բարձրացմանը, միջազգային երիտասարդական կառույցների հետ համագործակցության ընդլայնմանը, երիտասարդությանը լիակատար ինքնադրսևորման և անհրաժեշտ տեղեկատվությամբ ապահովմանը:
[bookmark: _Toc57655475]

ՀՀ կրթության, գիտության, մշակույթի և սպորտի նախարարություն
[bookmark: OLE_LINK4]Նախագծով ՀՀ կրթության, գիտության, մշակույթի և սպորտի նախարարության գծով (առանց կառավարման ապարատի գծով ծախսերի) նախատեսվում է հատկացնել 175,635.6 մլն դրամ՝ 2020 թվականի 177,624.0 մլն դրամի դիմաց, ծախսերի նվազումը կազմել է 1,988.4 մլն դրամ կամ 1.1 տոկոս:
Կրթության և գիտության ոլորտների գծով ՀՀ կրթության, գիտության, մշակույթի և սպորտի նախարարության կողմից իրականացվելիք ծրագրերին (առանց կառավարման ապարատի գծով ծախսերի) նախատեսվում է հատկացնել 155,658.6 մլն դրամ՝ 2020 թվականի 155,478.4 մլն դրամի դիմաց, ծախսերի աճը կազմել է 180.2 մլն դրամ կամ 0.1 տոկոս: 
2021 թվականին նախարարությանը նախատեսված հատկացումներն ուղղվելու են 10 ծրագրերի իրականացմանը: Մասնավորապես.
	«Նախնական (արհեստագործական) և միջին մասնագիտական կրթություն» ծրագրի գծով նախատեսվել է 11,636.1 մլն դրամ՝ 2020 թվականի 12,645.2 մլն դրամի դիմաց, ծախսերի նվազումը կազմել է 1,009.1 մլն դրամ կամ 8.0 տոկոս, պայմանավորված հետևյալով. 
	նախնական մասնագիտական (արհեստագործական) և միջին մասնագիտական կրթություն ստացող ուսանողների կրթաթոշակի և ուսանողական նպաստների տրամադրման գծով միջոցառումներով նախատեսվել է՝ ընդամենը 11,342.3 մլն դրամ՝ 2020 թվականի 12,409.3 մլն դրամի դիմաց, ծախսերը նվազել են 1,067.0 մլն դրամով կամ 8.6%-ով՝ պայմանավորված սովորողների թվաքանակների փոփոխությամբ: Նշված միջոցառումների գծով ծախսերը նախատեսվել են հանրապետության 22 արհեստագործական ուսումնարաններում արհեստագործական կրթության մեջ ընդգրկվող 7.9 հազար սովորողների ուսուցման գծով` 2020 թվականի 8.3 հազարի դիմաց (սովորողների թվաքանակը 2021 թվականին կնվազի 0.4 հազարով) և 69 հաստատություններում միջին մասնագիտական կրթության մեջ ընդգրկվող 22.3 հազար սովորողների ուսուցման գծով` 2020 թվականի 22.4 հազարի դիմաց (սովորողների թվաքանակը կնվազի 0.1 հազարով):
	Նախագծով «Միջին մասնագիտական կրթության որակի ապահովման ծառայություններ» միջոցառման գծով նախատեսվել է 23.8 մլն դրամ (2020 թվականին նշված ծախսերը նախատեսված են եղել «1192 Կրթության որակի ապահովում» ծրագրի «Նախնական, միջին մասնագիտական և բարձրագույն կրթության որակի ապահովման ծառայություններ» միջոցառման շրջանակներում), «Նախնական մասնագիտական (արհեստագործական) և միջին մասնագիտական ուսումնական հաստատությունների շենքային պայմանների բարելավում» միջոցառման իրականացման գծով՝ 269.9 մլն դրամ՝ 2020 թվականի 235.9 մլն դրամի դիմաց (ընդհանուր առմամբ՝ կրթական օբյեկտների հիմնանորոգման և շինարարության գծով ծախսերը նախատեսվել են 1,327.6 մլն դրամի չափով, որը 2020 թվականի համար հաստատված համապատասխան ցուցանիշից (1,873.2 մլն դրամ) պակաս է 545.6 մլն դրամով): 
	«Բարձրագույն և հետբուհական մասնագիտական կրթության ծրագրի» գծով նախատեսվել է 11,861.9 մլն դրամ՝ 2020 թվականի 12,627.1 մլն դրամի դիմաց, ծախսերի նվազումը կազմել է 765.2 մլն դրամ կամ 6.1 տոկոս՝ պայմանավորված ուսանողների թվաքանակների փոփոխությամբ:
Ծրագրի շրջանակներում բարձրագույն և հետբուհական մասնագիտական կրթություն ստացող ուսանողների կրթաթոշակի և ուսանողական նպաստների տրամադրման գծով միջոցառումներով նախատեսվել է՝ ընդամենը, 11,432.0 մլն դրամ՝ 2020 թվականի 12,062.3  մլն դրամի դիմաց, կամ՝ ծախսերի նվազումը կազմում է 630.3 մլն դրամ: Նշված միջոցառումների գծով ծախսերը նախատեսվել են 12.3 հազար ուսանողի հաշվով` 2020 թվականի 13.5 հազարի դիմաց (ուսանողների թվաքանակը 2021 թվականին կնվազի 1.2 հազարով):
Նախագծով «Ուսումնական վարկերի տոկոսավճարների մասնակի փոխհատուցում» և «Աջակցություն արտասահմանում սովորող ուսանողներին» միջոցառումների գծով ծախսերը նվազել են, համապատասխանաբար՝ 4.0 և 206.0 մլն դրամով, միաժամանակ, «Բարձրագույն կրթության որակի ապահովման ծառայություններ» միջոցառման գծով նախատեսվել է 63.8 մլն դրամ (2020 թվականին նշված ծախսերը նախատեսված են եղել «1192 Կրթության որակի ապահովում» ծրագրի «Նախնական, միջին մասնագիտական և բարձրագույն կրթության որակի ապահովման ծառայություններ» միջոցառման շրջանակներում):
Ծրագրի շրջանակներում «Ասպիրանտական և դոկտորանտական կրթաթոշակներ» միջոցառման գծով նախատեսվել է 47.5 մլն դրամ՝ 2020 թվականի 35.0 մլն դրամի դիմաց կամ՝ 12.5 մլն դրամով ավել, այն ուղղվելու է 102 ասպիրանտների կրթաթոշակ տրամադրելուն: 
«Հանրակրթության ծրագրի» գծով նախատեսվել է 103,163.0 մլն դրամ՝ 2020 թվականի 99,854.7 մլն դրամի դիմաց, ծախսերի աճը կազմում է 3,308.3 մլն դրամ կամ 3.3 տոկոս՝ պայմանավորված սովորողների թվաքանակների փոփոխությամբ: Ծրագրի շրջանակներում միջոցներ են նախատեսվել պարտադիր կրթության երեք մակարդակներում սովորողների ուսուցման գծով: «Տարրական ընդհանուր հանրակրթություն», «Հիմնական ընդհանուր հանրակրթություն», «Միջնակարգ ընդհանուր հանրակրթություն», «Նախադպրոցական կրթություն» և «Միջնակարգ հանրակրթություն երեկոյան դպրոցում (Շիրակի մարզ)» միջոցառումների գծով նախատեսվել է՝ ընդամենը, 93,233.5 մլն դրամ՝ 2020 թվականի 91,302.3 մլն դրամի դիմաց, ծախսերի աճը կազմում է 1,931.2 մլն դրամ կամ 2.1 տոկոս` պայմանավորված  հետևյալով.
ա) մանկավարժների աշխատավարձի ֆոնդի գծով ծախսերի աճը, սովորողների թվաքանակների փոփոխությամբ պայմանավորված, նախատեսվել է 2,276.4 մլն դրամի չափով: Շարունակվելու է համընդհանուր ներառական կրթության ընդլայնման քաղաքականությունը և մինչև 2022 թվականը բոլոր մարզերը կանցնեն համընդհանուր ներառական կրթության, որով պայմանավորված՝ հաշվարկներում համապատասխան միջոցներ են նախատեսվել ՀՀ Արագածոտնի, Արմավիրի, Գեղարքունիքի, Լոռու, Կոտայքի, Շիրակի, Սյունիքի, Տավուշի մարզերում, Երևան քաղաքում, իսկ 2021 թվականի սեպտեմբերից՝ նաև ՀՀ Արարատի և Վայոց ձորի մարզերում համընդհանուր ներառական կրթության իրականացման գծով: 
բ) Ներկայումս հանրապետության 7 մարզերում (Արագածոտն, Արարատ, Շիրակ, Սյունիք, Վայոց ձոր, Տավուշ,  2020 թվականի սեպտեմբերից՝ Գեղարքունիք) իրականացվում է «Կայուն դպրոցական սնունդ» ծրագիրը: 2021 թվականին ծրագիրը կներդրվի Լոռու մարզում, արդյունքում՝ սննդով կապահովվեն նշված մարզերի հանրակրթական դպրոցների տարրական դասարաններում և դպրոցին նախապատրաստման խմբերում (նախակրթարաններում) ընդգրկված, շուրջ 79.3 հազար երեխաները, որոնցից 13.3 հազարը՝ 2021 թվականի սեպտեմբերից ՀՀ Լոռու մարզպետարանի ենթակայության հանրակրթական դպրոցներում (2020 թվականին սննդով կապահովվեն շուրջ 65.9 հազար երեխաներ):
 Նախագծով ծախսերը հաշվարկվել են 1337 հանրակրթական դպրոցների, միջին տարեկան հաշվարկով, 402.3 հազար աշակերտի ուսուցման գծով` 2020 թվականի 398.4 հազարի դիմաց կամ` աշակերտների թվաքանակի ավելացումը կազմում է 3.9 հազար (ընդ որում, հաշվարկներում նախադպրոցական կրթության մեջ ընդգրկվածների թվաքանակը նախատեսվել է 7.9 հազար` 2020 թվականի 7.6 հազարի դիմաց կամ` ավելացումը կազմում է 0.3 հազար երեխա, իսկ հանրակրթական դպրոցների սովորողների թիվը` 394.4 հազար աշակերտ` 2020 թվականի 390.8 հազարի դիմաց կամ՝ ավելացումը կազմում է 3.6 հազար աշակերտ): 
«Հանրակրթության ծրագրի» շրջանակներում «Տարրական հատուկ հանրակրթություն», «Հիմնական հատուկ հանրակրթություն» և «Միջնակարգ հատուկ հանրակրթություն» միջոցառումների գծով նախատեսվել է՝ ընդամենը, 1,121.6 մլն դրամ՝ 2020 թվականի 1,527.4 մլն դրամի դիմաց, ծախսերը նվազել են 405.8 մլն դրամով կամ 26.6 տոկոսով (ծախսերը նախատեսվել են 0.6 հազար սաների  ուսուցման կազմակերպման գծով` 2020 թվականի շուրջ 0.8 հազար սանի դիմաց): 
«Հանրակրթության ծրագրի» շրջանակներում «Ներառական կրթություն տարրական դպրոցում», «Ներառական կրթություն միջին դպրոցում» և «Ներառական կրթություն ավագ դպրոցում» միջոցառումների գծով նախատեսվել է՝ ընդամենը, 350.7 մլն դրամ՝ 2020 թվականի 615.2 մլն դրամի դիմաց, ծախսերի նվազումը կազմում է 264.5 մլն դրամ կամ 43.0 տոկոս:  Ծախսերը նախատեսվել են կրթության առանձնահատուկ պայմանների կարիք ունեցող, միջին տարեկան հաշվարկով, շուրջ 0.5 հազար երեխաների ուսուցման կազմակերպման գծով` 2020 թվականի շուրջ 1.0 հազարի դիմաց: 
«Հանրակրթության ծրագրի» շրջանակներում «Տարրական մասնագիտացված հանրակրթություն», «Հիմնական մասնագիտացված հանրակրթություն» և «Միջնակարգ մասնագիտացված հանրակրթություն» միջոցառումների գծով նախատեսվել է՝ ընդամենը, 4,452.5 մլն դրամ՝ 2020 թվականի 3,483.4 մլն դրամի դիմաց, ծախսերի աճը կազմում է 969.1 մլն դրամ կամ 27.8 տոկոս (ծախսերը նախատեսվել են 4.1 հազար սովորողի ուսուցման գծով՝ 2020 թվականի շուրջ 3.3 հազարի դիմաց): 
«Դպրոցականների օլիմպիադաների անցկացում» միջոցառման գծով նախատեսվել է 52.0 մլն դրամ՝ 2020 թվականի 61.1 մլն դրամի դիմաց, «Օժանդակություն «Հայ-չինական բարեկամության դպրոց» հիմնադրամին» միջոցառման գծով՝ 20.8 մլն դրամ՝  2020 թվականի 38.6  մլն դրամի դիմաց:
«Հանրակրթության ծրագրի» շրջանակներում «Կրթական հաստատությունների աշակերտներին դասագրքերով և ուսումնական գրականությամբ ապահովում» միջոցառման գծով 2021 թվականին նախատեսվում է հատկացնել 1,170.4 մլն դրամ՝ 2020 թվականի 780.3 մլն դրամի դիմաց կամ՝ ծախսերի աճը կազմել է 390.1 մլն դրամ: 
«Դպրոցներում STEM կրթության և ռոբոտատեխնիկայի զարգացման իրականացում» միջոցառման գծով նախատեսվել է 767.0 մլն դրամ՝ 2020 թվականի 671.7 մլն դրամի դիմաց  կամ՝ ծախսերի աճը կազմել է 95.3 մլն դրամ (ծախսերը նախատեսվել են ինժեներական 760 լաբորատորիաների խմբակավարների վարձատրության գծով, 2020 թվականի՝ ռոբոտաշինության 30 խմբակների և  ինժեներական 676 լաբորատորիաների դիմաց): 
«Գնահատման և թեստավորման ծառայություններ» միջոցառման գծով նախատեսվել է 563.0 մլն դրամ (2020 թվականին նշված միջոցառման գծով ծախսերը՝ 548.2 մլն դրամի չափով, նախատեսված են եղել «1192 Կրթության որակի ապահովում» ծրագրի շրջանակներում): 
«Հանրակրթական դպրոցների մանկավարժներին և դպրոցահասակ երեխաներին տրանսպորտային ծախսերի փոխհատուցում» միջոցառման գծով նախատեսվել է շուրջ 332.3 մլն դրամ՝ 2020 թվականի շուրջ 276.0 մլն դրամի դիմաց, կամ՝ ծախսերի աճը կազմել է 56.3 մլն դրամ:
 «Արտադպրոցական դաստիարակության ծրագրի» գծով 2021 թվականին նախատեսվել է 3,839.9 մլն դրամ՝ 2020 թվականի 4,546.4 մլն դրամի դիմաց, ծախսերի նվազումը կազմում է 706.5 մլն դրամ կամ 15.5 տոկոս՝ պայմանավորված ոլորտի գերակայություններով և ծախսային առաջնահերթություններով: 2021 թվականին «Դպրոցականների  հանրապետական սպարտակիադայի անցկացում» միջոցառման գծով ծախսերը նախատեսվել են սպորտի ոլորտի գծով նախատեսված հատկացումներում: 2021 թվականին չեն նախատեսվել որոշ միջոցառումների գծով 2020 թվականին նախատեսված ծախսերը, մասնավորապես. «Դպրոցականների ամառային հանգստի կազմակերպում և տրանսպորտային ծախսերի փոխհատուցում»՝  501.2 մլն դրամ, 	«Գրադարանային ֆոնդի համալրում»՝ 88.0 մլն դրամ, «Գիմնազիադա» համաշխարհային խաղերի մասնակցություն»՝ 37.3 մլն դրամ:
«Արտադպրոցական դաստիարակություն» և «Արտադպրոցական դաստիարակություն հասարակական կազմակերպություների կողմից» միջոցառումների գծով ծախսերը նվազել են, համապատասխանաբար՝ 34.4 և 12.8 մլն դրամով:
 «Գիտական և գիտատեխնիկական հետազոտությունների ծրագրի» գծով 2021 թվականին  նախատեսվել է 13,559.7 մլն դրամ՝ 2020 թվականի 14,062.2 մլն դրամի դիմաց, ծախսերը նվազել  են 502.5 մլն դրամով կամ 3.6 տոկոսով: 
	Վերոնշված ծրագրի շրջանակներում «Գիտական ամսագրերի և մենագրությունների հրատարակում», «Գիտական գրադարանային ծառայություններ», «Գիտատեխնիկական գրադարանային ծառայություններ» միջոցառումների գծով նախատեսվել է, ընդամենը՝ 410.4 մլն դրամ՝ պահպանելով 2020 թվականի ծախսերի մակարդակը:
«Գիտական ենթակառուցվածքի արդիականացում» միջոցառման գծով նախատեսվել է 7,367.1 մլն դրամ՝ 2020 թվականի 7,928.8 մլն դրամի դիմաց կամ՝ 561.7 մլն դրամով պակաս: Գումարի չափը ձևավորվել է միջոցառման ցանկում ընդգրկված կազմակերպությունների կողմից ներկայացված բյուջետային հայտերի, ինչպես նաև ՀՀ ԿԳՄՍ նախարարի հրամանով ձևավորված միջգերատեսչական մրցութային հանձնաժողովի քննարկման արդյունքում եղած առաջարկությունների հիման վրա՝ գիտական կազմակերպությունների և բուհերի գիտական ստորաբաժանումների զարգացման, ծրագրերի իրականացման, գիտական սարքավորումների արդիականացման, միջազգային համագործակցության աջակցության նպատակով:
 Միջոցառման մեջ ներառվել են միջազգային գիտական կառույցներին անդամակցության և գիտատեղեկատվական շտեմարանի ռեսուրսների օգտագործման 4 ծրագրեր` «Հորիզոն Եվրոպա» շրջանակային (9-րդ) ծրագրի մասնակցություն, Միջուկային հետազոտությունների միացյալ ինստիտուտ, Բարձր էներգիաների ստերեոսկոպիկ համակարգ, Տեսական ֆիզիկայի միջազգային կենտրոն, Քլարիվելթ Անալիտիքս, որոնց համար նախատեսվել է 603.2 մլն դրամ:
Միջոցառման միջազգային գիտական համագործակցության շրջանակներում նախատեսվում է շուրջ 12 միջազգային գիտական կառույցների հետ համագործակցության նոր ծրագրերի (թվով շուրջ 96 թեմա) իրականացում, որի համար նախատեսվում է 317.3 մլն դրամ:
«Ազգային արժեք ներկայացնող գիտական օբյեկտների պահպանություն» միջոցառման գծով 2021 թվականին նախատեսվել է 1,085.9 մլն դրամ՝ Հին ձեռագրերի ինստիտուտի, Ցեղասպանության թանգարանի, Բյուրականի աստղադիտարանի, Հայկենսատեխնոլոգիայի կենսաբանական թանգարանի, ԵՊՀ գրադարանի պահպանման նպատակով, պահպանելով 2020 թվականի ծախսերի մակարդակը: 
«Գիտական և գիտատեխնիկական պայմանագրային (թեմատիկ) հետազոտություններ» միջոցառման գծով նախատեսվել է 2,454.4 մլն դրամ՝ 2020 թվականի 2,300.3 մլն դրամի դիմաց կամ՝ 154.1 մլն դրամով ավել, որը պայմանավորված է մրցութային կարգով նոր թեմաների ընդգրկմամբ:
«Գիտական և գիտատեխնիկական նպատակային-ծրագրային հետազոտություններ» միջոցառման գծով նախատեսվել է 136.0 մլն դրամ` պահպանելով 2020 թվականի ծախսերի մակարդակը:
«Բարձր էներգիաների ֆիզիկայի բնագավառի ենթակառուցվածքների արդիականացում» միջոցառման գծով 2021 թվականին նախատեսվել է 710.8 մլն դրամ՝ պահպանելով 2020 թվականի ծախսերի մակարդակը:
«Արագացուցչային տեխնոլոգիաների զարգացում» միջոցառման գծով 2021 թվականին նախատեսվել է 225.9 մլն դրամ՝ 2020 թվականի 277.5 մլն դրամի դիմաց կամ՝ 51.6 մլն դրամով պակաս:
«Անտենային էտալոնների պահպանում և զարգացում» միջոցառման գծով 2021 թվականին նախատեսվել է 45.0 մլն դրամ՝ պահպանելով 2020 թվականի ծախսերի մակարդակը:
«Գիտաշխատողներին գիտական աստիճանների համար տրվող հավելավճարներ» միջոցառման գծով նախատեսվել է 842.0 մլն դրամ՝ պահպանելով 2020 թվականի ծախսերի մակարդակը: Միջին կտրվածքով հաշվարկվել է հավելավճար գիտության 618 դոկտորների և գիտության 1570 թեկնածուների համար, համապատասխանաբար` ամսական 50.0 հազ. դրամի և 25.0 հազ. դրամի հաշվարկով:
«ՀՀ ԳԱԱ իսկական և թղթակից անդամների պատվովճարների տրամադրում» միջոցառման գծով  նախատեսվել է 139.2 մլն դրամ՝ 2020 թվականի 182.4 մլն դրամի դիմաց կամ՝ 43.2 մլն դրամով պակաս: Հաշվարկը կատարվել է 42 իսկական և 53 թղթակից անդամների համար և «Հայաստանի Հանրապետության  գիտությունների ազգային ակադեմիայի մասին» ՀՀ օրենքի 12-րդ հոդվածի 4-րդ մասի և ՀՀ կառավարության 2011 թվականի մայիսի 26-ի N 815-Ն որոշմամբ հաստատված հավելվածի 76 կետի համաձայն (ըստ որի ակադեմիայի ակադեմիկոսների և թղթակից անդամների ընտրություններն անցկացվում են ոչ ուշ, քան յուրաքանչյուր երեք տարին մեկ) ընտրված նոր ակադեմիկոսների և թղթակից անդամների համար, համապատասխանաբար` ամսական 150.0 հազ. դրամի և 100.0 հազ. դրամի հաշվարկով:
«ՀՀ ԳԱԱ ինստիտուտների տեխնիկական հագեցվածության բարելավում և արդիականացում» միջոցառման գծով 2020 թվականին նախատեսվել է 143.0 մլն դրամ՝ պահպանելով 2020 թվականի ծախսերի մակարդակը:
 «Ապահով դպրոց» ծրագրի գծով նախատեսվել է 1,127.0 մլն դրամ՝ 2020 թվականի 1,706.7 մլն դրամի դիմաց, ծախսերի նվազումը կազմում է 579.7 մլն դրամ, որը «Կրթական օբյեկտների շենքային պայմանների բարելավում» միջոցառման գծով է (վերջինիս գծով 2021 թվականին նախատեսվել է 57.6 մլն դրամ՝ 2020 թվականի 637.3 մլն դրամի դիմաց):
«Կրթության որակի ապահովում» ծրագրի գծով նախատեսվել է 6,323.5 մլն դրամ՝ 2020 թվականի 7,100.1 մլն դրամի դիմաց, ծախսերը նվազել են 776.6 մլն դրամով կամ 10.9%-ով, պայմանավորված 2021 թվականին Համաշխարհային բանկի աջակցությամբ իրականացվող «Կրթության բարելավման» վարկային ծրագրի ավարտով, «Կրթության ոլորտում ՏՀՏ ներդրում և շարունակականության ապահովում» միջոցառման՝ առանձին ծրագրով նախատեսմամբ, «Գնահատման և թեստավորման ծառայություններ» միջոցառման՝ «Հանրակրթության ծրագրում»  նախատեսմամբ, «Նախնական, միջին մասնագիտական և բարձրագույն կրթության որակի ապահովման ծառայություններ» միջոցառման՝ «Նախնական (արհեստագործական) և միջին մասնագիտական կրթություն» և «Բարձրագույն և հետբուհական մասնագիտական կրթության ծրագիր»  ծրագրերում նախատեսմամբ: 
2021 թվականին չեն նախատեսվել նաև որոշ միջոցառումների գծով 2020 թվականին նախատեսված ծախսերը, մասնավորապես. «Կրթության, գիտության, մշակույթի, սպորտի և երիտասարդության ոլորտների այլ միջոցառումներ»՝ 194.3 մլն դրամ, «Ֆինանսական գրագիտության, ձեռնարկատիրական հմտությունների զարգացման, մասնագիտական կրթության վերաբերյալ հեռուստահաղորդաշարի ու սոցիալական հոլովակների և կարճամետրաժ խաղարկային ֆիլմերի պատրաստում»՝ 134.0 մլն դրամ, «Հանրային հատվածի կազմակերպությունների հաշվապահների վերապատրաստման դասընթացի» կազմակերպում»՝  9.7 մլն դրամ:
«Ատեստավորման նոր համակարգի ներդրում՝ ուղղված ուսուցիչների որակի բարձրացմանը» միջոցառման գծով ծախսերը նվազել են 144.2 մլն դրամով: 
Միաժամանակ, 2021 թվականին 25.0 մլն դրամ է նախատեսվել «Կրթության դերի վերարժևորմանն ուղղված սոցիալական արշավներ» միջոցառման գծով (2020 թվականին նշված ծախսը նախատեսված չի եղել):
 «Համընդհանուր ներառական կրթության համակարգի ներդրում» ծրագրի գծով նախատեսվել է 2,638.5 մլն դրամ՝ 2020 թվականի 2,469.9 մլն դրամի դիմաց, ծախսերի աճը կազմում է 168.6 մլն դրամ կամ 6.8%: Ընդ որում, «Մանկավարժահոգեբանական աջակցության ծառայություններ և կրթության առանձնահատուկ պայմանների կարիք ունեցող երեխաների կրթության կազմակերպմանն օժանդակող միջոցառումներ» միջոցառման գծով ծախսերն աճել են 200.2 մլն դրամով՝ համընդհանուր ներառական կրթության անցմամբ պայմանավորված, տարածքային մանկավարժահոգեբանական աջակցության կենտրոնների գործունեության հետ կապված: 29.5 մլն դրամով նվազելու են Ամերիկայի Միացյալ Նահանգների միջազգային զարգացման գործակալության աջակցությամբ իրականացվող «Ներառական կրթության համակարգի ներդրում» դրամաշնորհային ծրագրի գծով ծախսերը: 
«Կրթության, մշակույթի և սպորտի ոլորտներում միջազգային և սփյուռքի հետ համագործակցության զարգացում» ծրագրի գծով նախատեսվել է 1,085.0 մլն դրամ՝ 2020 թվականի 466.2 մլն դրամի դիմաց, ծախսերի աճը կազմում է 618.8 մլն դրամ կամ՝ 132.7%: Նախագծով 660.0 մլն դրամ է նախատեսվել 2021 թվականին Հայաստանում «STARMUS» փառատոնի կազմակերպման և անցկացման մասնակցության վճարի գծով (2020 թվականին նշված ծախսը նախատեսված չի եղել): «Օտարերկրյա պետություններում հայերենի և հայագիտական առարկաների դասավանդում» միջոցառման գծով նախատեսվել է 119.2 մլն դրամ՝ 2020 թվականի 82.1 մլն դրամի դիմաց, ծախսերի աճը կազմում է 37.1 մլն դրամ: Միաժամանակ, չի նախատեսվել «Համահայկական և համապետական կրթական խորհրդաժողով» միջոցառման գծով 2020 թվականին նախատեսված ծախսը՝  28.9 մլն դրամի չափով (երկու տարին մեկ է անցկացվում), նվազել են նաև  «Սփյուռքի կրթօջախների համար դասագրքերի և այլ ուսումնական նյութերի մշակում, ձեռքբերում և տրամադրում», «Մանկապատանեկան և երիտասարդական կրթական ու կրթամշակութային միջոցառումների կազմակերպում», «Կրթամշակութային աջակցություն սփյուռքի համայնքներին» միջոցառումների գծով ծախսերը՝ համապատասխանաբար, 37.7; 6.0 և 10.0 մլն դրամի չափով:
«Կրթության ոլորտում տեղեկատվական և հաղորդակցական տեխնոլոգիաների ներդրում»  
ծրագրի գծով 2021 նախատեսվում է հատկացնել 424.1 մլն դրամ:
Միաժամանակ, ՀՀ կրթության, գիտության, մշակույթի և սպորտի նախարարության գծով նախատեսվում են շարունակել և իրականացնել արտաքին աղբյուրներից ստացվող նպատակային վարկային և դրամաշնորհային միջոցներով հետևյալ ծրագրերը.
 Համաշխարհային բանկի կողմից իրականացվող «Կրթության բարելավում» վարկային ծրագիր, որի նպատակն է հանրակրթության ոլորտի հետագա բարելավումը՝ դպրոցին  երեխաների պատրաստվածության  բարձրացման և կրթության հավասար մեկնարկային հնարավորությունների ապահովման,  միջնակարգ դպրոցի երրորդ աստիճանի զարգացմանն աջակցության, հիմնական կրթական կազմակերպությունների կարողությունների հզորացման  և կրթության որակի բարելավման աջակցության միջոցով, ինչպես նաև մասնագիտական կրթության ուղղությամբ նորարարությունների խթանումը՝ նորարարությունների մրցակցային հիմնադրամի զարգացմանն աջակցության միջոցով:  2021 թվականին նախատեսվել է 3,369.1 մլն դրամ, այդ թվում վարկային միջոցներ` 2,695.2 մլն դրամ, ՀՀ համաֆինանսավորում` 673.9 մլն դրամ: 
Ամերիկայի Միացյալ Նահանգների միջազգային զարգացման գործակալության աջակցությամբ իրականացվող «Ներառական կրթության համակարգի ներդրում» դրամաշնորհային ծրագիր, որի նպատակն է Հայաստանում երեխաների պաշտպանության բարեփոխումների իրականացման բարելավումը, արդյունքը` ներառական կրթության համակարգի հզորացումը բոլոր երեխաներին որակյալ ուսուցում ապահովելու նպատակով: Ծրագրի շրջանակներում նախատեսվում է՝ առնվազն 100 ընդունող հանրակրթական դպրոցների փոքրածավալ ենթակառուցվածքային վերանորոգումներ, ներառյալ՝ թեքահարթակներ, հասանելի սանհանգույցներ, ռեսուրս սենյակներ, ընդունող դպրոցների ռեսուրս սենյակների և մանկավարժահոգեբանական աջակցության կենտրոնների ապահովում անհրաժեշտ սարքավորումներով և դիդակտիկ նյութերով, առնվազն 5 մանկավարժահոգեբանական աջակցության կենտրոնների փոքրածավալ վերանորոգում` ներառական դպրոցներին օժանդակելու համար: 2021 թվականին նախատեսվել է 174.2 մլն դրամ դրամաշնորհային միջոցներ:
Համաշխարհային բանկի աջակցությամբ իրականացվող «ԵՄ-ն հանուն նորարարության ծրագիր» դրամաշնորհային ծրագրի նպատակն է «Կրթության զարգացման և նորարարության ազգային կենտրոն»-ի կարողությունների զարգացումը, ուսուցիչների մասնագիտական զարգացմանն ու կատարելագործմանն ուղղված շարունակական վերապատրաստումները, վերապատրաստում իրականացնողների հավաստագրման չափանիշների մշակումը, ՀՀ Տավուշի մարզի հանրակրթական դպրոցների (հիմնական և միջնակարգ) ուսուցիչների՝ ՏՀՏ ուղղությամբ վերապատրաստումը: Ծրագիրը նաև նպատակաուղղված է լինելու Տավուշի մարզի հանրակրթական ուսումնական հաստատություններին (հիմնական և միջնակարգ) համապատասխան համակարգչային և այլ սարքավորումներով ու տեխնիկայով ապահովելուն: 2021 թվականին նախատեսվել է 1,325.3 մլն դրամ դրամաշնորհային միջոցներ:
ՀՀ 2021 թվականի պետական բյուջեում ընդգրկելու նպատակով գիտական և գիտատեխնիկական պետական նպատակային ծրագրերի ցանկն արտացոլված է սույն բացատրագրի N 12 հավելվածում:
ՀՀ կրթության, գիտության, մշակույթի և սպորտի նախարարության կրթության և գիտության ոլորտների գծով 2021 թվականի բյուջետային ծախսերի համեմատությունը 2019-2020 թվականների ցուցանիշների հետ արտացոլված է սույն բացատրագրի N 8 աղյուսակում:
          Մշակույթի ոլորտի համար ՀՀ 2021 թվականի պետական բյուջեի նախագծով նախատեսվում է հատկացնել 15,403.9 մլն դրամ՝ ՀՀ 2020 թվականի պետական բյուջեով հաստատված 16,042.6 մլն դրամի դիմաց: Ծախսերն նվազել են 638.7 մլն դրամով, կամ 4.0 տոկոսով: 
            Մշակութային օբյեկտների հիմնանորոգման և շինարարության, հուշարձանների ամրակայման, նորոգման և վերականգնման գծով ծախսերը նախատեսվել են 70.1 մլն դրամ` ՀՀ 2020 թվականի պետական բյուջեով նախատեսված 421.3 մլն դրամի դիմաց, կամ ծախսերը նվազել են՝ 351.3 մլն դրամով: 
          Հիմնանորոգման և շինարարության համար նախատեսված հատկացումներն ուղղվելու են Մշակութային ժառանգության ծրագրի շրջանակներում «Հուշարձանների ամրակայում, նորոգում և վերականգնում» միջոցառման իրականացմանը:
          Նախագծով մշակույթի ոլորտի համար նախատեսված հատկացումներն ուղղվել են 7 ծրագրերի իրականացմանը: 
          Կինեմատոգրաֆիայի ծրագրի նպատակը՝ աջակցել կինոարվեստի և կինոարտադրության զարգացմանը, հայկական ավանդույթների շարունակականության ապահովմանը և կինոարվեստի հանրահռչակմանը:
Ծրագրի շրջանակներում հատկացումներն ուղղվելու են խաղարկային, վավերագրական և մուլտիպլիկացիոն ֆիլմերի արտադրությանը և թվայնացմանը, Հայաստանում միջազգային կինոփառատոների կազմակերպմանը և միջազգային փառատոներին մասնակցությանը:
Կինեմատոգրաֆիայի ծրագրի համար Նախագծով նախատեսվում է հատկացնել 714.1 մլն դրամ՝ ՀՀ 2020 թվականի պետական բյուջեով հաստատված 842.0 մլն դրամի դիմաց: 
Ծախսերը նվազել են՝ 127.9 մլն դրամով, կամ 15.2 %-ով, որը պայմանավորված է ծախսային գերակայություններով, առաջնահերթություններով:
       Մշակութային ժառանգության ծրագրի նպատակը՝ ապահովել մշակութային ժառանգության պահպանումը, օգտագործումը, համալրումը և հանրահռչակումը:
	Ծրագրի շրջանակներում հատկացումներն ուղղվելու են պատմամշակութային ժառանգության գիտահետազոտական աշխատանքների, մշակութային արժեքների փորձաքննության, թանգարանային ծառայությունների իրականացմանը, ՀՀ տարածքում և օտարերկրյա պետություններում գտնվող հայ ճարտարապետության, մշակույթին և պատմությանն առնչվող հուշարձանների ուսումնասիրմանը և պահպանմանը, հուշարձանների ամրակայմանը, նորոգմանը, վերականգնմանը:
	Մշակութային ժառանգության ծրագրի համար Նախագծով նախատեսվում է հատկացնել 2,982.5 մլն դրամ՝ ՀՀ 2020 թվականի պետական բյուջեով հաստատված 2,951.7 մլն դրամի դիմաց:	Ծախսերն աճել են՝ 30.8 մլն դրամով, կամ 1.0 %-ով, որը պայմանավորված է. 
	- Թանգարանային ծառայություններ և ցուցահանդեսներ» միջոցառման ծախսերի աճով՝ 50.1 մլն դրամով, կապված Հայ հոգևոր երաժշտության կենտրոն» պետական ոչ առևտրային կազմակերպությունը Կոմիտասի թանգարան-ինստիտուտ» պետական ոչ առևտրային կազմակերպությանը միացման ձևով վերակազմակերպման հետ՝ համաձայն ՀՀ կառավարության 09.04.2020թ. N 528-Ն որոշման և «Սարդարապատի հերոսամարտի հուշահամալիր, Հայոց ազգագրության և ազատագրական պայքարի պատմության ազգային թանգարան» պետական ոչ առևտրային կազմակերպության համար լրացուցիչ ծախսերի նախատեսման հետ՝ համաձայն ՀՀ կառավարության 17.09.2020թ. N 1539-Ն որոշման:
	- Հուշարձանների ամրակայում, նորոգում և վերականգնում» միջոցառման ծախսերի աճով՝ 6.1 մլն դրամով:
	Միաժամանակ,  ծախսերը նվազել են՝ 25.4 մլն դրամով, որը պայմանավորված է ծախսային գերակայություններով, առաջնահերթություններով: 
           Գրահրատարակչության և գրադարանների ծրագրի նպատակը՝ նպաստել գրականության հրատարակմանը, տարածմանը և հանրահռչակմանը:
	Ծրագրի շրջանակներում հատկացումներն ուղղվելու են գրականության և ոչ պետական մամուլի հրատարակմանը, գրադարանային ծառայությունների իրականացմանը, գրականության հանրահռչակմանը, գրական ծրագրերին և գրքերի միջազգային ցուցահանդեսներին մասնակցությանը:
Գրահրատարակչության և գրադարանների ծրագրի համար Նախագծով նախատեսվում է հատկացնել 1,691.1 մլն դրամ՝ ՀՀ 2020 թվականի պետական բյուջեով հաստատված 1,775.7 մլն դրամի դիմաց: 
	Ծախսերը նվազել են՝ 84.6 մլն դրամով, կամ 4.8 %-ով, որը պայմանավորված է ծախսային գերակայություններով, առաջնահերթություններով:
       	Ազգային արխիվի ծրագրի նպատակը՝ ապահովել  ՀՀ ազգային արխիվային հավաքածուի պահպանությունը, համալրումը, հաշվառումը և օգտագործումը:
Ազգային արխիվի ծրագրի համար Նախագծով նախատեսվում է հատկացնել 590.2 մլն դրամ՝ ՀՀ 2020 թվականի պետական բյուջեով հաստատված 596.1 մլն դրամի դիմաց:
 Ծախսերը նվազել են՝ 5.9 մլն դրամով, կամ 1.0 %-ով, որը պայմանավորված է ծախսային գերակայություններով, առաջնահերթություններով:
       	Արվեստների ծրագրի նպատակը՝ նպաստել ազգային հենքի վրա ժամանակակից թատերարվեստի, երաժշտարվեստի, կերպարվեստի և պարարվեստի զարգացմանը և հանրահռչակմանը:
Ծրագրի շրջանակներում հատկացումներն ուղղվելու են oպերային և բալետային արվեստի, թատերական ներկայացումների, երաժշտարվեստի և պարարվեստի համերգների, մշակութային միջոցառումների իրականացմանը, «Ժողովրդական» պատվավոր կոչման արժանացած անձանց պատվովճարի հատկացմանը:
      	Արվեստների ծրագրի համար Նախագծով նախատեսվում է հատկացնել 8,738.1 մլն դրամ՝ ՀՀ 2020 թվականի պետական բյուջեով հաստատված 9,114.9 մլն դրամի դիմաց: 
      	Ծախսերը նվազել են՝ 376.8 մլն դրամով, կամ 4.1%-ով, որը պայմանավորված է.
- ծախսային գերակայություններով, առաջնահերթություններով՝ 637.2 մլն դրամ, հիմնականում կապված  մշակութային միջոցառումների իրականացման ծախսերի նվազման հետ,
- Երաժշտարվեստի և պարարվեստի համերգներ» միջոցառման ծախսերի նվազմամբ՝ 35.8 մլն դրամով, կապված Հայ հոգևոր երաժշտության կենտրոն» պետական ոչ առևտրային կազմակերպությունը Կոմիտասի թանգարան-ինստիտուտ» պետական ոչ առևտրային կազմակերպությանը միացման ձևով վերակազմակերպման հետ,
- Մշակութային միջոցառումների իրականացում» միջոցառման ծախսերի նվազմամբ՝ 3.0 մլն դրամ, վերջինս վերաբաշխվել է  1215 ծրագրի Աջակցություն օտարերկրյա պետություններում հայալեզու թատերական ներկայացումներին» միջոցառմանը:
- թատրոնների շենքերի վերանորոգման և կառուցման ծախսերի նվազմամբ՝ 357.3 մլն դրամով:
         	Միաժամանակ, ծախսերն աճել են՝ 656.5 մլն դրամով, որը պայմանավորված է.
- համերգային 8 կազմակերպությունների աշխատողներին լրավճարների տրամադրման հետ կապված ծախսերի աճով՝ 613.8 մլն դրամով («Հայաստանի ազգային ֆիլհարմոնիկ նվագախումբ», «Հայաստանի պետական սիմֆոնիկ նվագախումբ», «Կամերային երաժշտության ազգային կենտրոն»,  «Հայաստանի էստրադային ջազ նվագախումբ», «Կոմիտասի անվան ազգային քառյակ»,   «Հայաստանի պետական ազգային ակադեմիական երգչախումբ», «Գյումրու պետական սիմֆոնիկ նվագախումբ», «Գյումրու ժողովրդական գործիքների պետական նվագախումբ»),
- «Ժողովրդական» պատվավոր կոչման արժանացած անձանց պատվովճարի չափի կրկնապատկման հետ կապված ծախսերի աճով՝ 42.7 մլն դրամով (պատվովճարի չափը նախատեսվել է ամսական 80.0 հազ. դրամ՝ ներկայումս սահմանված  40.0 հազ. դրամի փոխարեն):
       	Մարզերի մշակութային զարգացման ծրագրի նպատակը՝ նպաստել մարզերում մշակութային կյանքի և մշակութաստեղծ գործունեության ակտիվացմանը:
Ծրագրի շրջանակներում հատկացումներն ուղղվելու են մարզերում մշակութային միջոցառումների իրականացմանը, համայնքային մշակույթի և ազատ ժամանցի կազմակերպմանը:
Մարզերի մշակութային զարգացման ծրագրի համար Նախագծով նախատեսվում է հատկացնել 79.9 մլն դրամ՝ ՀՀ 2020 թվականի պետական բյուջեով հաստատված 95.7 մլն դրամի դիմաց:
	Ծախսերը նվազել են՝ 15.8 մլն դրամով, կամ 16.5 %-ով, որը պայմանավորված է ծախսային գերակայություններով, առաջնահերթություններով:
	Մշակութային և գեղագիտական դաստիարակություն ծրագրի նպատակը՝ նպաստել երեխաների հոգևոր և գեղագիտական ընդունակությունների բացահայտմանը և զարգացմանը 
Նախագծով նախատեսվում է հատկացնել 608.1 մլն դրամ՝ ՀՀ 2020 թվականի պետական բյուջեով հաստատված 666.4 մլն դրամի դիմաց:
Ծախսերը նվազել են՝ 58.3 մլն դրամով, կամ 8.7 %-ով, որը պայմանավորված է ծախսային գերակայություններով, առաջնահերթություններով:
ՀՀ կրթության, գիտության, մշակույթի և սպորտի նախարարության մշակույթի ոլորտի գծով 2021 թվականի բյուջետային ծախսերի համեմատությունը 2019-2020 թվականների ցուցանիշների հետ արտացոլված է սույն բացատրագրի N 5 աղյուսակում:

         	Սպորտի և երիտասարդության ոլորտների համար ՀՀ 2021 թվականի պետական բյուջեի նախագծով նախատեսվում է հատկացնել 4,573.0 մլն դրամ՝ ՀՀ 2020 թվականի պետական բյուջեով հաստատված 6,102.9 մլն դրամի դիմաց: 
Ծախսերը նվազել են 1,529.9 մլն դրամով, կամ 25.1 տոկոսով, որը հիմնականում պայմանավորված է Աջակցություն համայնքներին մարզական հաստատությունների շենքային պայմանների բարելավման համար»  միջոցառման ծախսերի նվազմամբ: 
Նախագծով սպորտի և երիտասարդության ոլորտների համար նախատեսված  հատկացումներն ուղղվելու են 3 ծրագրերի իրականացմանը:
      	Մեծ նվաճումների սպորտ» ծրագրի նպատակը՝ նպաստել Հայաստանում մեծ սպորտի զարգացմանը և միջազգային հարթակներում ՀՀ դիրքի բարելավմանը:
Ծրագրի շրջանակներում հատկացումներն ուղղվելու են օլիմպիական խաղերին, միջազգային տարբեր մակարդակի միջոցառումներին, ուսումնամարզական հավաքներին, hանրապետական առաջնություններին Հայաստանի հավաքական թիմերի մասնակցության ապահովմանը, Աշխարհի, Եվրոպայի առաջնություններում հաղթողների և մրցանակակիրների պարգևատրման ծախսերի իրականացմանը, ՀՀ հավաքական թիմերի գլխավոր և ավագ մարզիչների վարձատրությանը և աշխարհի չեմպիոններին, օլիմպիական խաղերի և շախմատի համաշխարհային օլիմպիադայի մրցանակակիրներին պատվովճարի, օլիմպիական խաղերում, աշխարհի և Եվրոպայի առաջնություններում բարձր արդյունքների հասած ՀՀ հավաքական թիմերի մարզիկներին և նրանց մարզիչներին անվանական թոշակի  հատկացմանը, շախմատիստների պատրաստմանը, հաշմանդամային  և  նավամոդելային սպորտին աջակցմանը, սպորտային բժշկության և հակադոպինգային հսկողության և շախմատի մրցույթների պատրաստման ծառայությունների իրականացմանը: 
         	Մեծ նվաճումների սպորտ» ծրագրի համար Նախագծով նախատեսվում է հատկացնել 2,495.6 մլն դրամ՝ ՀՀ 2020 թվականի պետական բյուջեով հաստատված 2,342.1 մլն դրամի դիմաց:
        	Ծախսերն աճել են 153.5 մլն դրամով, կամ 6.6 %-ով, որը պայմանավորված է.
- սպորտային միջոցառումների անցկացման ժամանակացույցով պայմանավորված ծախսերի աճով` 27.8 մլն դրամով (Եվրոպայի երիտասարդության օլիմպիական փառատոներին մասնակցության ապահովում» միջոցառումը իրականացվում է 2 տարին մեկ աանգամ), 
- Ադապտիվ սպորտին առնչվող ծառայությունների ծախսերի աճով՝ 74.2 մլն դրամով, կապված միջոցառումների թվի ավելացման և 2 նոր «Հայաստանի Հանրապետության հաշմանդամային սպորտի ֆեդերացիա» և «Հաշմանդամ անձանց սեղանի թենիսի հայկական ֆեդերացիա» ՀԿ-ին աջակցության հետ,
- «ՀՀ հավաքական թիմերի գլխավոր և ավագ մարզիչների վարձատրություն և աշխարհի չեմպիոններին, օլիմպիական խաղերի և շախմատի համաշխարհային օլիմպիադայի մրցանակակիրներին պատվովճարի հատկացում» միջոցառման ծախսերի աճով՝ 28.8 մլն դրամով, կապված օլիմպիական խաղերի և շախմատի համաշխարհային օլիմպիադայի չեմպիոնների ու մրցանակակիրների, աշխարհի առաջնությունների չեմպիոնների պատվովճար ստացողների ցանկում նաև Հայաստանի Հանրապետությունում մշտապես չբնակվող մարզիկներին ընդգրկելու հետ, 
- նոր նախաձեռնությունների նախատեսմամբ՝ 298.3 մլն դրամ (ՀՀ «Տարվա լավագույն մարզիկներ» մրցույթի կազմակերպում, անցկացում և հաղթող ճանաչված մարզիկների պարգևատրում»` 51.5 մլն դրամ և 2021 թվականի ամառային օլիմպիական խաղերին նախապատրաստվելու նպատակով ֆինանսական աջակցության տրամադրում»` 246.8 մլն դրամ):
       	Միաժամանակ ծախսերը նվազել են՝ 275.6 մլն դրամով, որը պայմանավորված է.
- ծախսային գերակայություններով, առաջնահերթություններով՝ 197.6 մլն դրամով,
- «Հայաստանի Հանրապետության հակադոպինգային ծրագրերի մշակում և իրականացում» միջոցառման ծախսերի նվազմամբ՝ 78.0 մլն դրամով (համաձայն ՀՀ կառավարության 09.07.2020 թվականի N 1156-Ն որոշման՝ «Սպորտային բժշկության և հակադոպինգային ծառայության հանրապետական կենտրոն» պետական ոչ առևտրային կազմակերպությունը վերանվանվել է «Հակադոպինգային գործակալություն» պետական ոչ առևտրային կազմակերպության, որն իրականացնելու է միայն հակադոպինգային ծառայություններ, իսկ սպորտային բժշկության համար նախատեսված գումարը վերաբաշխվել է ՀՀ առողջապահության նախարարության միջոցառումներին):
         	Երիտասարդության ծրագրի նպատակը՝ նպաստել սոցիալ-տնտեսական, քաղաքական և մշակութային կյանքին երիտասարդների լիարժեք ներգրավմանը և նրանց ստեղծագործական ներուժի ամբողջական դրսևորմանը:
Ծրագրի շրջանակներում հատկացումներն ուղղվելու են երիտասարդական պետական քաղաքականությանն ուղղված ծրագրերի և միջոցառումների, երիտասարդական ծրագրերի շրջանակներում թրաֆիքինգի դեմ պայքարի միջոցառումների իրականացմանը, մարզերում երիտասարդական կենտրոնների ստեղծմանը, երիտասարդ ընտանիքներին աջակցմանը:
Երիտասարդության ծրագրի համար Նախագծով նախատեսվում է հատկացնել 1,846.5 մլն դրամ՝ ՀՀ 2020 թվականի պետական բյուջեով հաստատված 1,533.3 մլն դրամի դիմաց:
Ծախսերն աճել են 313.2 մլն դրամով, կամ 20.4 %-ով, որը պայմանավորված է.
-Աջակցություն երիտասարդ ընտանիքներին» միջոցառման ծախսերի աճով՝ 380.6 մլն դրամով, կապված շահառուների թվի ավելացման հետ :
Միաժամանակ, ծախսերը նվազել են՝ 67.4 մլն դրամով, որը պայմանավորված է ծախսային գերակայություններով, առաջնահերթություններով:
       	Մասսայական սպորտ» ծրագրի նպատակը՝ ապահովել բնակչության շրջանում առողջ ապրելակերպի արմատավորումը, անհատի բազմակողմանի ու ներդաշնակ զարգացման գործում ֆիզիկական կուլտուրայի և սպորտի դերի բարձրացումը:
Ծրագրի շրջանակներում հատկացումներն ուղղվելու են  մասսայական սպորտի 13 միջոցառումների իրականացմանը:
       	Մասսայական սպորտ» ծրագրի համար Նախագծով նախատեսվում է հատկացնել 231.0 մլն դրամ ՝ ՀՀ 2020 թվականի պետական բյուջեով հաստատված 2,227.5 մլն դրամի դիմաց:
	Ծախսերը նվազել են 1,996.5 մլն դրամով, կամ 89.6 %-ով, որը պայմանավորված է.
- Աջակցություն համայնքներին մարզական հաստատությունների շենքային պայմանների բարելավման համար» միջոցառման ավարտմամբ՝ 2,000.0 մլն դրամ,
- Ուսանողական մարզական միջոցառումներ» միջոցառման ծախսերի նվազմամբ՝ 14.1 մլն դրամով, 
- ծախսային գերակայություններով, առաջնահերթություններով՝ 1.7 մլն դրամով:
        	Միաժամանակ, ծախսերն աճել են՝ 19.3 մլն դրամով, որը պայմանավորված է Համաշխարհային ունիվերսիադային Հայաստանի ուսանողական մարզական պատվիրակության մասնակցության ապահովում» միջոցառման ծախսերի աճով:
2

